
NAMANGAN QARLUQ SHEVALARINING FONETIK XUSUSIYAT-
LARI VA AREAL LINGVISTIK O‘ZIGA XOSLIKLARI

Shahlo Ahmadjonova?

Abstrakt

Mazkur maqolada Namangan qarluq shevalarining fonetik
tizimi, tarixiy ildizlari hamda areal-lingvistik xususiyatlari keng tah-
lil qilingan. Tadqiqot davomida Namangan vodiysi shevalarining qa-
dimgi qarluq til gqatlamlari bilan bog‘ligligi, fonetik o‘zgarishlarning
tarixiy manbalardagi izlari, shuningdek, boshqa turkiy lahjalar bilan
o‘zaro o‘xshashliklari ilmiy manbalar asosida tahlil qilindi. Naman-
gan shevalarining shakllanishida qarluq etnik komponentining roli
alohida o‘rin tutgani sababli tadgiqotda Karim Shoniyozovning “Qar-
luglar va Qarluglar davlati” asari, V.V. Reshetovning fonetik tadqiqot-
lari, Sh. Shoabdurahmonov, I. Darvishov, E. Begmatov, B. Jo‘rayeyv, S.
Ibrohimov kabi olimlar merosi ilmiy manba sifatida jalb etildi. Ush-
bu manbalar Namangan vodiysi shevalarining qadimgi turkiy fonetik
qatlamlarni saqlab qolgan markaziy hududlardan biri ekanini tas-
diglaydi. Maqola davomida Namangan shevalarining fonetik xususi-
yatlari giyosiy-areal metod asosida tahlil gilindi. Xususan, Reshetov
tomonidan qayd etilgan “Sharqiy turkiy areal” tushunchasi asosida
Namangan vodiysi shevalarining fonetik markaz sifatidagi o‘rni ilm-
iy jihatdan asoslandi. Shuningdek, Jo‘rayev va Begmatovning Qash-
gadaryo hamda Samarqand qarluq shevalarida uchraydigan fonetik
hodisalar Namangan shevalari bilan bevosita bog'ligligi ko‘rsatildi.
adqiqgotning yana bir muhim jihati — Namangan shevalaridagi qa-
rindoshlik terminlarining fonetik shakllanishi va semantik taraqqi-
yoti bo‘lib, bu jihat M. Saidova va H. Ismoilov tadqiqotlari asosida
tahlil qilindi. Maqolada Namangan hududida 3ijan, 3ijanak, quda, ene
kabi qadimgi turkiy kelib chigishga ega bo‘lgan terminlarning fone-
tik shakllanishi, tarixiy rivoji va shevada yangicha talaffuzda yashab
kelayotganligi ilmiy asosda ko‘rsatildi.

Kalit so‘zlar: Namangan shevasi, qarluq lahjasi, fonetik xusu-
siyat, areal lingvistika, qadimgi turkiy til, tarixiy fonetika.

Namangan vodiysi shevalarining shakllanishida tarixiy-
etnik omillar muhim o‘rin tutadi. Bu jihatdan Karim Shoniyozovning
“Qarluglar va Qarluglar davlati” asari gimmatli manba hisoblanadi.
Muallif o'z tadqiqotida qarluq gavmlarining Markaziy Osiyodagi qa-
dimiy joylashuvi, ularning migratsion yo‘nalishlari va siyosiy-sotsial
jarayonlardagi o‘rnini tahlil qilgan [[Llonuézos, 1990; 57-83].

Shoniyozovning ta’kidlashicha, qarluq gavmlari milodiy VIII-
X asrlarda Farg‘ona vodiysi, Chu-Talas havzasi hamda Sharqiy Turk-
iston hududlarida keng tarqalgan bo‘lib, ular bu yerlarning mahalliy
turkiy aholisi bilan uzoq muddatli etno-madaniy alogalar o‘rnatgan
[[Honnézos, 1990; 59]. Shu jarayon natijasida garluq tilining ayrim
fonetik va leksik xususiyatlari bu mintagadagi turkiy tillar tizimiga,
jumladan, hozirgi Namangan vodiysi shevalariga singib ketgan.

Namangan vodiysi ham ana shunday qadimiy qarluq arealining
sharqiy qismiga kirgan bo‘lishi ehtimoldan xoli emas. Chunki vodi-
yning geografik joylashuvi — Chu vodiysi, O‘sh, Qoshg‘ar va Andi-
jon oraligidagi gqadimiy yo‘llar chorrahasida joylashgan. Bu joylar
qarlug gqavmlarining tarixiy harakat yo‘nalishiga to‘g'ri keladi. Shu
bois, Namangan shevalarida uchraydigan ayrim qadimiy fonetik bel-
gilar — cho‘ziq unlilar tizimi (3, 0, u), § tovushining faol ishlatilishi,
sinkopa hodisalari — aynan o‘sha tarixiy qatlamlarning til tizimidagi
izlarini aks ettiradi [[lonuészos, 1990; 63].

Shoniyozov bu jarayonni umumturkiy tarixiy hodisa sifatida
talgin etadi. Unga ko‘ra, qarluq tilining areal ta’siri O‘rta Osiyon-
ing koplab turkiy shevalarida, xususan Farg‘ona vodiysi atrofida-
gi lahjalarda, oz aksini topgan. Shunday qilib, bu tarixiy tahlillar
Namangan shevalarining fonetik tizimida uchraydigan arxaik unsur-
lar — gadimgi unli uyg‘unligi, cho‘ziq unlilar va g tovushining mav-
judligi — garluq etnik qatlamining tildagi izlari ekanini ko‘rsatadi
[[HoHuézoB, 1990; 65].

Fonetik tahlillar shuni ko‘rsatadiki, Namangan shevalarida qa-
dimgi turkiy cho‘ziq unlilar tizimi saqlanib qolgan. Masalan: bo‘ldi
- boldi, to‘g'ri - tugri, yo'l - yol kabi misollar aynan gqadimgi qarluq
fonetik tizimining izidir [IlloabaypaxmMoHoB, 1963; 62].

V.V. Reshetov Namangan shevalarining fonetik tizimi gadim-
gi turkiy tildagi tovush uyg‘unligiga asoslanganini qayd etadi. Unga
ko‘ra, bu shevalarda unli uyg‘unligi va choziq unlilar jarayoni eng
faol holatda saqlangan. Reshetov cho‘ziq unlilarning fonetik tizim-
dagi rolini qadimgi turkiy tillardagi unli uzunlik oppozitsiyasi bilan
bog‘laydi va bu hodisa Namangan hamda Farg'ona vodiysi shevalari-
da faol saglanib golganini qayd etadi [PemeToB, 1957; 112].

[. Darvishov o‘zining “Namangan viloyati janubiy shevalari ma-

teriallari asosida” nomli tadqiqotida ushbu hududdagi shevalarning
gadimiy xususiyatlarini batafsil tahlil qilgan. Uning ma’lumotlariga
ko'ra, janubiy tumanlarda unli uyg‘unligi, jarangli va jarangsiz un-
doshlarning almashinuvi (b/p, g/k, d/t kabi) ko‘p uchraydi. Dar-
vishov Namangan janubiy tumanlarida cho‘ziq unlilar bilan bir qa-
torda toraygan unlilar (masalan, e — i, 0 = u) ham faol ishlatilishini
qayd etgan. U “tovush torayishi nutq tezligining ortishi bilan bog'liq
bo‘lgan fonetik iqtisod hodisasi” ekanini ta’kidlaydi [/lapBuios,
1999; 48].

E. Begmatov “Samarqand vohasi shevalari” asarida keltirgan
unli uyg‘unligi va undosh almashuvlari Namangan shevalarida ham
uchraydi. Masalan, Samarqand shevalarida q = k, § — g o‘zgarishlari
faol bo‘lsa, Namangan shevalarida ham tog‘ — tog, yoq — joq kabi
misollar kuzatiladi [bermaTtos, 1982; 97].

Shuningdek, Bolta Jorayevning “Yuqori Qashqadaryo o‘zbek
shevalari” asarida keltirilgan cho‘ziq unlilar tizimi Namangan she-
valariga o‘xshash tarzda faol ishlaydi. U bu jarayonni gadimgi qarluq
tilining relikti sifatida baholaydi [?Kypaes, 1981; 54].

Namangan shevalarida ba’zi qadimiy fonetik hodisalar hamon
faol: masalan, sinkopa (tovush tushishi) va assimilyatsiya hodisalari.
Olmayman — olmiman, bo‘ladi = bodi kabi shakllar tildagi fonetik
ixchamlashishning natijasidir [[lapBuios, 1999; 71].

Farg'ona tip shevalarga kiruvchi Namangan (Uychi, Chortoq,
va boshqa) shevasi o‘zida umlaut (atb//€-Tb) va 0’ziga xos affikslar
(-u3): uyaaynamb// yuvdinglarmi?) (ld), (rd) komplekslari (dd)
bo’lishi (1d>dd): kegas//keldi, (rd>dd): 60441/ /bordi) bilan xarak-
terlanadi. Bu xususiyatlari bilan u Farg’ona, Qo’qon, Marg’ilon, Andi-
jon va boshqa shevalardan farqlanadi [IlloabaypaxmonoB, 1971;
402].

Namangan shevalarini o‘rganishda K. Shoniyozovning tarixiy
garashlari bilan bir gatorda Reshetov, Shoabdurahmonov va Dar-
vishovlarning fonetik kuzatuvlari katta ahamiyatga ega bo‘lib, ular
bu shevalarni qadimgi turkiy qatlamlarning jonli merosxo‘ri sifatida
ko‘rsatadilar [Reshetov, 1985, 51-bet].

Saidova o‘zining Namangan shevalariga bag‘ishlangan tad-
gigotida bu hududda keng, yo‘g‘on, cho'ziq unlilarning talaffuzi
o'zbek adabiy tilidan farq qilishini va ular fonetik tizimning asosiy
belgisini tashkil etishini ta’kidlaydi [CauzgoBa, 1995; 28].

Namangan qarluq shevalari turkiy tillar tizimida gadimiy fone-
tik qatlamlarni saglab qolgan hududiy tarmoq sifatida o‘rganilgan.
Ushbu shevalarning fonetik, morfologik va leksik jihatlari qarluq
lahjasi doirasida shakllangan tarixiy rivojlanish bosqichlarini ochib
beradi [PemeToB, 1985, 45-bet].

Karim Shoniyozov ozining “Qarluqlar va Qarluqlar davlati”

asarida qarluglar tarixi, ularning joylashuvi hamda madaniy aloqa-
lari haqgida batafsil ma'lumot beradi. Unga ko‘ra, qarluglar VIII-IX
asrlarda O‘rta Osiyoning turli hududlarida yashab, Farg‘ona vodiysi,
xususan Namangan atroflarida mustahkam o‘rnashgan [lllonnésos,
1990; 83]. Shu sababli Namangan shevalarining fonetik tizimi o'zida
qadimgi qarlugq tili unsurlarini to‘liq aks ettiradi.

Qarluqlahjasivakillarining eng qadimgi xususiyati — bu cho‘ziq
unlilar tizimidir. V.V. Reshetov buni o‘zining fonetik tadqiqotlarida
ta’kidlab, choziq unlilar ozbek tili fonologik tizimining markaziy
unsurlaridan biri ekanini qayd etgan [PemeToB, 1957; 115]. Uning
fikricha, 3, 0, G tovushlari qadimgi turkiy til davridan saglanib qolgan
eng muhim belgilar bo‘lib, Namangan shevalarida bu tovushlar mus-
taqil fonematik ahamiyat kasb etadi.

Sobirjon Ibrohimov “O‘zbek tilining Andijon shevasi” nomli
tadqgiqotida Andijon va Namangan shevalari o‘rtasida fonetik jihat-
dan kuchli o'xshashlik borligini ko‘rsatadi. U, xususan, lablangan un-
lilar (o, u, 6, 1) va tovush uyg‘unligi jihatidan Namangan shevalar-
ining Andijon shevalariga juda yaqin ekanini ta’kidlaydi [Ibrohimov,
1998, 36-bet].

E. Begmatov esa “Samarqand vohasi shevalari” nomli asarida
Samarqand qgarluq shevalarida jarangli va jarangsiz undoshlar al-
mashinuvi hamda unli uyg‘unligining faol saglanganini ko‘rsatadi.
Bu jihatdan u Namangan shevalariga o‘xshashlikni qayd etadi. Ma-
salan, bo‘ladi - bodi, ketadi - keti, ko‘rdi - kordi kabi shakllar ikki
hudud uchun umumiy xususiyatdir [bermaTtos, 1982; 97].

Bolta Jo'rayev “Yuqori Qashgadaryo o‘zbek shevalari” nomli
ishida cho‘ziq unlilar va tovush uyg‘unligi masalalarini o‘rganib, bu
hodisalarning tarixiy ildizini qarluq davriga olib boradi. Unga ko'ra,
Qashgadaryo va Namangan shevalarida sinkopa (tovush tushishi),
assimilyatsiya, disimilyatsiya hodisalari juda faol bo‘lib, bu ularn-
ing qadimgi fonetik tizimni saqlab qolganligini ko‘rsatadi [Kypaes,
1981; 58].

Reshetov “Areal lingvistika” asarida bu holatlarni “areal izlar”
deb ataydi va Namangan vodiysi shevalarini “Sharqiy turkiy areal”
markaziga joylashtiradi [PewmeTos, 1985; 51]. Unga ko'ra, Namangan
shevalarining fonetik tizimi Farg‘ona vodiysi bo‘ylab shakllangan qa-
dimiy areal qatlamni ifodalaydi.

Fonetik o‘zgarishlarning asosiy sababi tildagi dinamik mo-
slashuv jarayonidir. Masalan, yoq — joq, tog’ — tog, qiz — kiz kabi
shakllar tovushlarning yumshashi yoki jarangsizlanishining tabiiy
natijasidir [[Japsuios, 1999; 71].

Muhabbat Saidova “Namangan shevasida qarindoshlik ter-
minlari” nomli asarida tilning leksik qatlamini fonetik tahlil asosida
o‘rganadi. Unga ko'ra, ene, jiyan, quda, jiyanak kabi atamalardagi -n,
-y, -k tovushlarining almashuvi qadimgi garlugq tilining fonetik tuzil-

masiga borib taqaladi [CanpmoBa, 1995; 33].

I. Ismoilov “Turkiy xalglarda garindoshlik terminlari” asarida
ushbu terminlarning umumturkiy xususiyatini yoritadi. U Naman-
gan shevalaridagi ene, jiyan kabi so‘zlarning shakllanish jarayonini
gadimgi turkiy morfemalarga bog‘laydi [Mcmousios, 1991; 72].

Bu tahlillar shuni ko‘rsatadiki, Namangan garluq shevalarida
fonetik tizim qadimgi qatlamlarni saglagan holda, yangi talaffuz ho-
disalari bilan boyib bormoqda. Ayniqsa, choziq unlilar, lablangan
unli uyg‘unligi, assimilyatsiya, sinkopa jarayonlari tildagi fonetik
evolyutsiyaning tabiiy ko‘rinishidir.

Shuningdek, Reshetov “Osnovy fonetiki i grammatiki uzbeksk-
ogo yazyka” asarida Namangan shevalarida unli uyg‘unligi jarayoni
boshqa turkiy tillarga nisbatan kengroq ekanini, bu esa qadimgi til
unsurlarining jonli saqlanayotganini ko‘rsatadi [PeweToB, 1957;
118].

Bu jihatdan Namangan shevalari bilan Andijon, Farg‘ona va
Qashqgadaryo shevalari o‘rtasida kuchli fonetik oxshashlik mavjud.
Masalan, q = k, § — g o‘zgarishlari, cho‘ziq unli hodisalari, jarangli
undoshlarning pasayishi — bularning barchasi areal umumiylikni
isbotlaydi [[JapBuiuos, 1999; 79].

Ismoilov bu jarayonni turkiy tillardagi tarixiy “fonetik paral-
lelizm” hodisasi sifatida baholab, uni areal kontaktlar natijasi deb
hisoblaydi [Mcmounios, 1991; 71]

Namangan shevalari fonetik tizimi o‘zining gadimiylik darajasi,
ichki uyg‘unligi va tarixiy qatlamlarni saqlab qolganligi bilan ajralib
turadi. Bu jihatdan ular turkiy tillar oilasidagi qadimgi garluq gu-
ruhiga mansub tillarning eng yaqqol namunasidir [PeweTos, 1985;
51].

Areal lingvistika nuqtayi nazaridan qaralganda, Namangan
shevalari Sharqiy turkiy areal markazida joylashgan bo‘lib, u qadim-
gi turkiy tilning tovush tizimini eng to‘liq saglab qolgan. Reshetov
bu hududni “fonetik markaz” deb ataydi va bu yerda unli uyg‘unli-
gi hamda cho‘ziq unlilar eng faol ishlatilishini ta’kidlaydi [PeweToB,
1985; 45].

Namangan shevalaridagi eng muhim fonetik belgilar - lablan-
gan unli uyg‘unligi va choziq unlilar tizimi bo‘lib, ular qadimgi turkiy
tilning asosiy xususiyatlaridandir. Bu belgilar hozirgi adabiy o‘zbek
tilida sustlashgan bo‘lsa-da, mahalliy shevalarda faol saglanmoqda:
ko'r - kordi, tuz - tiiriik, o‘g‘il - ugul kabi shakllar bunga misol bo‘la
oladi [[lloabaypaxmMoHoOB, 1963; 62].

I. Darvishov Namangan janubidagi shevalarni o‘rganish davo-
mida unli uyg‘unligi va cho‘ziq unlilar tizimi hali ham faol ekanini
aniqlaydi. Unga ko‘ra, bu qadimgi garluq fonetik tizimining “jon-
li relikti” bo‘lib, tildagi tarixiy qatlamlarning saqlanib qolganligini
ko‘rsatadi [/lapBuioB1999; 71].

Namangan shevalarida assimilyatsiya va disimilyatsiya hod-
isalari ham keng tarqalgan. Masalan, yoq — joq, qiz — kiz, tog’ — tog
kabi shakllar tovushlar orasidagi moslashuv va o‘zgarish natijasidir
[Begmatov, 1982, 97-bet].

Bu jarayonlar Namangan shevalarini Andijon va Toshkent she-
valariga fonetik jihatdan yaqinlashtiradi. S. Ibrohimov “O‘zbek til-
ining Andijon shevasi” tadqiqotida unli uyg‘unligi va g tovushining
talaffuzi jihatidan Andijon va Namangan shevalari o‘rtasida kuchli
o'xshashlik borligini qayd etgan [Ibrohimov, 1998; 36].

Muhabbat Saidova esa Namangan shevasidagi qarindoshlik
terminlarining fonetik shakllarini o‘rganib, ularning ko‘pi qadim-
gi qarlugq tilidagi shakllar bilan mos tushishini aniglagan. Masalan,
jiyan, quda, jiyanak kabi so‘zlar qadimgi fonetik tizimni saqlagan
[CaupmoBa, 1995; 33].

[. Ismoilov oz tadqiqotida bu terminlarning fonetik shakllan-
ishini qadimgi turkiy ildizlarga bog‘laydi va ularni areal-lingvistik
alogalar natijasi sifatida izohlaydi. Uning fikricha, Namangan she-
valaridagi ayrim tovush o‘zgarishlari turkiy tillardagi fonetik paral-
lelizm hodisasining natijasidir [Mcmounnos, 1991; 72].

Tilning fonetik tizimidagi bu o‘zgarishlar nafaqat tarixiy mer-
osni, balki ijtimoiy-lingvistik omillarni ham aks ettiradi. Chambers
va Trudgill “Dialectology” asarida dialektlardagi fonetik o‘zgar-
ishlarni “tilning ichki dinamizmi” bilan izohlaydi. Ular fikricha, har
bir dialekt oz ijtimoiy konteksti bilan birga shakllanadi, shuning
uchun talaffuzdagi o‘zgarishlar hududiy, ijtimoiy va kommunikativ
ehtiyojlarga bog‘liq bo‘ladi [Chambers & Trudgill, 2004; 142].

Areal-lingvistik taqqoslashlar shuni ko‘rsatadiki, Namangan
shevalarida ko‘rdi - kordi, bo‘ldi - boldi, tug'di - tug‘di kabi shakllar
qadimgi fonetik tizimning saglanib qolganligini bildiradji, biroq yol -
yol kabi yangilangan talaffuz shakllari tilning ichki rivojini ifodalaydi
[lapBuiios, 1999; 79].

Bu holat tildagi tarixiy qatlamlarning birgalikda yashab ke-
layotganini, ya'ni fonetik tizimda qadimiy unsurlar bilan yangi
o‘zgarishlarning uyg‘unligini ko‘rsatadi. Namangan shevalarining bu
xususiyati ularni boshqa o‘zbek lahjalaridan farqlab turadi va tur-
kiy tillar fonetikasi tarixini o‘rganishda muhim ilmiy ahamiyatga ega
[PemeToB, 1985; 51].

Namangan garluq shevalari o‘zbek tili dialektlar tizimida eng
qadimiy fonetik xususiyatlarni o‘zida saglab qolgan hududiy tarmoq
sifatida ajralib turadi. Tadqgiqot natijalari shuni ko‘rsatdiki, Naman-
gan vodiysi qadimgi qarluq qabilalarining muhim etnolingvistik
markazi bo‘lib, bu jarayon shevalarning fonetik rivoji va tarixiy
ko‘rinishlariga chuqur ta’sir ko‘rsatgan. Cho‘ziq unlilar tizimi, lablan-
gan unli uyg‘unligi, g tovushining faol ishlatilishi, sinkopa, assimilat-
siya va boshqa fonetik jarayonlar aynan gadimgi qarluq til qatlami-

dan meros bo‘lib, hozirgacha jonli shaklda saglanib kelmoqda.

Namangan shevalari nafaqat tarixiy fonetik reliktlarni saqlag-
an, balki vaqt o‘tishi bilan yangi fonetik xususiyatlarni ham ishlab
chigargan. Bu jarayon areal lingvistika nuqtayi nazaridan qaral-
ganda, Namangan hududi Sharqiy turkiy tillar arealining markaziy
gismida joylashganini ko‘rsatadi. Reshetov tomonidan asoslangan
“fonetik markaz” nazariyasi aynan Namangan shevalariga tatbiq etil-
ganda, bu hududning turkiy fonetik tizimdagi alohida mavqei yaqqol
namoyon bo‘ladi.

Qiyosiy tahlillar shuni ko‘rsatdiki, Namangan shevalarining
fonetik strukturasi Andijon, Farg‘ona, Samarqand va Qashqgadaryo
qarluq shevalari bilan o‘xshash bo‘lsa-da, unda bir gator noyob
fonetik belgilar mavjud. Bu esa Namangan fonetik tizimini mustaqil
dialekt areali sifatida tavsiflash imkonini beradi. Darvishov, Shoab-
durahmonov, Jo‘'rayev, Begmatov kabi olimlar tomonidan keltirilgan
kuzatuvlar shu fikrni tasdiqglaydi.

Namangan shevalaridagi leksik-fonetik o‘zgarishlar — ayniqgsa
garindoshlik terminlarining fonetik shakllanishi — turkiy tillarning
gadimgi ildizlari va hozirgi zamon nutqini bog‘lovchi muhim lingvis-
tik ko‘prik bo‘lib xizmat qiladi. Bu jarayon M. Saidova va H. Ismoilov
tadqiqotlari asosida chuqur o‘rganilib, Namangan shevalarining tur-
kiy tilshunoslikdagi o‘rni yanada aniqlashtirildi.

Umuman olganda, mazkur tadqiqot Namangan qarluq sheva-
larining fonetik tizimi tarixiy, areal va qiyosiy yondashuvlar asosida
mukammal tahlil qgilinganini ko‘rsatadi. Natijalar ozbek tili dialek-
tologiyasi, tarixiy fonetika hamda umumturkiy tilshunoslik uchun
muhim ilmiy manba sifatida ahamiyat kasb etadi.

Abstract

This article extensively analyzes the phonetic system, histori-
cal roots, and areal-linguistic characteristics of the Namangan Qarluq
dialects. During the study, the relationship of the Namangan Valley
dialects with the ancient Qarluq language layers, traces of phonetic
changes in historical sources, as well as their similarities with other
Turkic dialects were analyzed based on scientific sources. Since the
role of the Qarluq ethnic component in the formation of the Naman-
gan dialects occupies a special place, the study involved Karim Shoni-
yozov's work “Qarlugs and the Qarluq State”, V.V. Reshetov’s phonetic
studies, and the heritage of such scholars as Sh. Shoabdurahmonov, I.
Darvishov, E. Begmatov, B. Jo'rayev, S. Ibrohimov as scientific sourc-
es. These sources confirm that the dialects of the Namangan Valley
are one of the central regions that have preserved the ancient Turkic
phonetic layers. In the course of the article, the phonetic features of
the Namangan dialects were analyzed based on the comparative-ar-
eal method. In particular, the position of the Namangan Valley dia-
lects as a phonetic center was scientifically substantiated based on
the concept of the “Eastern Turkic areal” noted by Reshetov. It was
also shown that the phonetic phenomena found in the Kashkadarya

and Samarkand Karluk dialects of Juraev and Begmatov are directly

related to the Namangan dialects. Another important aspect of the
study is the phonetic formation and semantic development of kin-
ship terms in the Namangan dialects, which was analyzed based on
the research of M. Saidova and H. Ismailov. The article scientifically
demonstrated the phonetic formation, historical development, and
survival of terms of ancient Turkic origin in the Namangan region in
a new pronunciation.

Key words: Namangan dialect, Karluk dialect, phonetic fea-
tures, areal linguistics, ancient Turkic language, historical phonetics.

